
JA TATUNI NUU NDI’I ÑUU ÑUU KO’YO  

JA NDE’E JI JITO NUU JA TATUNI NUU NDI’I ÑUU ÑUU KO’YO 

 

TU’UN JA NKENDO siki ja sama, skaa ji xnaa ke’en nda ja iyo nuu tu’un kije’e 2. Tutu 

ka’nu tatuni nuu ndi’i nda ñuu ñuu ko’yo, nuu nda tiñu nda ñuu nda’vi ja na’a ji ñuu nda’vi ji 

nda ñuu ntyivi tuun.   

 

Nda yu’u koso iin tuni ndi’i nda ñuu ñuu ko’yo, ja katyi: ndi’i nda ñuu ñuu ko’yo.- Ve’e tiñu 

tatuni nuu ndi’i ñuu ñuu ko’yo. 

 

ANDRÉS MANUEL LÓPEZ OBRADOR, Tee kuu ña’nu ji tatuni nuu ndi’i nda ñuu ñuu 

ko’yo, katyi tu’un nuu ndi’i ntyivi ñuu ñuu ko’yo:  

 

Ja ja iyo tu’un nda ve’e tiñu ka’nu sa'a tutu tatuni nuu ndi’i ñuu ñuu ko’yo, nsa’a mani 

ndetiñu nuu ni ya’a  

 

TU’UN JA NKENDO 

“NDI’I NDA JA SA’A TUTU TATUNI NUU NDI’I ÑUU ÑUU KO’YO, TAA IIN TU’UN JA 

NEVA’A JI SIA’A TU’UN KIJE’E 135 NUU TUTU KA’NU TATUNI NUU NDI’I ÑUU ÑUU 

KO’YO JI TAA NKINDO JA KANTYI ÑATI NDI’I NDA NDII NU’U NDA JA SA’A TUTU 

NDAKA ÑUU ÑUU KO’YO JI ÑUU KO’YO, KATYI JA SAMA, SKAA, JI XNAA TU’UN 

KIJE’E 2°. NUU TUTU KA’NU TATUNI NUU NDI’I ÑUU ÑUU KO’YO, NDA TIÑU NDA 

ÑUU NDA’VI JA NA’A JI NDA ÑUU NDA’VI JI NDA ÑUU NTYIVI TUUN 

Tu’un kije’e Mitu’un.- Sama nda tu’un ñuku tutu iin, uu, kumi ji unun: nda tu’un kije’e ji ja 

ka’vi  I, II, III, IV ji iyo mita V, VII ji VIII ja kije’e ji A: nda tu’un ñuku tutu iin, uu, nda ja iyo 

mita nda tu’un kije’e ji ja ka’vi  I, II, II, IV, V, VI VII ji VIII, ji ja uni ja kije’e ji B; ji nda tu’un 

ñuku tutu iin ji ja kije’e ji C; skaa iin tu’un ñuku tutu iñu; tu’un ñuku tutu uu ji tu’un kije’e ji ja 

ka’vi  II, tu’un kije’e ji ja ka’vi  V, VI, VII, nakaka taa iin vaji, iin tu’un ñuku tutu uu ji nda ja 

mita tu’un kije’e ji VIII ji nda tu’un kije’e ji XII y XIII ja kije’e ji A; iin tu’un ñuku tutu uu ji tu’un 

kije’e ji I ji tu’un kije’e ji II, III, VI, X, XI ji XV, nakaka taa iin vaji ndaka, ja kije’e B, nda tu’un 

ñuku tutu uu ji uni ji ja kije’e C;  ji iin ja kije’e ji D; xnaa ja uu tu’un ñuku tutu ja sandi’i tu’un 

ñuku tutu tu’un kije’e ji A, ndi’i tu’un kije’e 2º. Tutu ka’nu tatuni nuu ndi’i ñuu ñuu ko’yo, 

tava kindo taa iin vaji ityi nuu.  

 

Tu’un kije’e 2o. Ndi’i ñuu ñuu ko’yo kuu mitu’un ji nduu kusin, iyo siki ja ka’nu nda ñuu 

maa ji siin siin ñayivi nda ñuu. 

Ndi’i nda ñuu tiin ñuu ko’yo neva’a ja nakuni siin siin ñayivi nda ñuu ji ndi'i nda ñuu ja 

na'a ja siki ja ndaa nda  ñuu nda’vi ja na’a, ja kuu nda ja iyo ji neva’a ii tu’un ja na’a nda 

ñuu ja na’a kwiti ja ndee nuu ñuu ndi’i ñuu ko’yo: ji neva’a ii,  skwa’nu  ji sia’a iin nda ve’e 

tiñu, tu’un tatuni, nasa teku, ndi’i ñayivi ñuu ji nuu tiñu, ja sava nda ya’a.  

 

Anduni nda ñayivi ntyivi nda'vi kuu ja xi’na ñu’u tava kuni na nuu kuu ja sa’a nda ja katyi 

siki nda ñuu nda’vi ja na’a. 

 



 

Kuu nda ñuu keta’an iin ñuu nda’vi ja na’a, nda ja sa’a iin ñuu keta'an, nasa teku ji ndi’i 

ñayivi nda ñuu, ja ndee nuu ñu’u ñuu ji nakuni nda tee nee tiñu nda maa ji nda tu’un tatuni 

nuu nda maa. 

Ja jasi nuu ntyivi nda ñuu nda’vi ja na’a ja kaji maa sa’a taa iin yoso nuu tutu ka’nu ja ji 

jito ndi’i keta’an ñuu ñuu ko’yo. Tava nakuni nda ñuu nda’vi ja na’a ji nda ñuu nda’vi kanu 

ku’un ini, suni nda tu’un ni ka’nu ja yoso nuu ñuku tutu ja ntya’a nuu nda tu’un kije’e, nda 

tu’un nasa vaji nda tu'un, nuu ndee ji ja nakuni nda maa ja kuu.  

Nakuni nda ñuu nda’vi ja na’a ji ñuu nda’vi ja neva’a ja jasi nuu ntyivi ji neva’a tu’un 

ndakwi ji natiñu maa.  

A. Tutu ka’nu tatuni nuu ndi’i nda ñuu ñuu ko’yo ya’a nakuni ji jito nda ja jasi nuu 

ntyivi nda ñuu nda’vi ja na’a ji nda ñuu nda’vi ja kaji maa ji, taa iin iyo, tu’un 

neva’a maa tava: 

I. Katyi, taa iin iyo nda tu’un tatuni ji ja yoso nuu tutu ka’nu tatuni nuu ndi’i nda       

ñuu ñuu ko’yo ya’a, taa nuu nda ve’e tiñu nda maa, nasa ndee ji nasa keta’an 

ñuu, ja sama, ji nuu tiñu ji ndi’i ñayivi nda ñuu. 

II. Sa’a ji skwa’nu nda tu’un tatuni nasa tyikwa’a ji nasa nduva’a nda tu’un kiti ini 

maa, kandia ja ka’an nuu tutu ka’nu tatuni nuu ndi’i nda ñuu ñuu ko’yo ya’a, 

kandia nda tu’un ja jasi nuu ntyivi, ja jasi nuu ntyivi ñayivi ji, maa ja kanu, nda 

ja kuu ndii nu’u ji ñayivi nda ña’a. Tu’un tatuni katyi nda tiñu ji nasa nakuni 

nda tee nee tiñu ja nda ve’e tiñu nuu nduva’a nda ya’a. 

       Jede nuu tatuni ñuu nda’vi sa’a nda tene tiñu ñuu ta iin katyi nuu nda tutu 

tatuni nuu nda ñuu nda’vi jana’a ji ñuu nda’vi, ini nda tutu tatuni mita, ji tanu 

yoso nu nuu tutu ka’nu tatuni nuu ndi’i nda ñuu ñuu ko’yo ya’a ji ndaka tu’un 

tatuni siki ya’a. 

III. Kaji taa iin katyi nuu nda tu’un tatuni nuu nda maa ntyivi nda’vi nda tee nee                     

tiñu ja nda ja yosonu nuu nda ñuu tava sa’a taa iin iyo nda tiñu nda maa, koto 

ja nda ña’a ji tee nda’vi koo ji sa’a nda ja kaji ji kuu kaji nda maa iin nuu; suni 

sunka kuu ni’i ja koo tiñu nuu ñuu ji kaji ñuu taa iin ni’i ja nkendo, iin nuu koto 

taa iin iyo ndi’i ñuu ñuu ko’yo, ja koto tu’un ja neva’a ndi’i nda ñuu ka’nu ji 

ñuu ko’yo. Ni iin ityi, nda tu'un tatuni kasi nda ja jasi nuu ntyivi nuu tiñu nda 

ntyivi nuu kaji nda tee nee tiñu ñuu. 

IV. Tava’a, koto ji skwa’nu nda ja nee va'a ji ndi’i ñayivi ñuu, natiñu ji nsuu 

natiñu, ja kuu ndi’i nda ja iyo ji sa’a ndi’i ñayivi ji anduni ñuu. Nakuni anduni 

ndi'i ñuu ja siki nda natiñu, taa iin jinka nda tutu tatuni. 

V. Tyunda’a ja kwetiñu, skwa’nu, tava’a, skwa’a ji skutenu nda tu’un nda’vi tanu 

kuu iin nda ja skije’e kwa'a nda ñuu ñayivi ndi’i ñuu ñuu ko’yo, suni nda tiñu 

nda tu’un kwa’a ja tyinde nu kwetiñu nda nuu ñuu ji Nuu nduu nune ja jinka. 

VI. Sa’a tiñu, taa iin katyi tu'un kije'e 3. Tutu ka’nu tatuni nuu ndi’i nda ñuu ñuu 

ko’yo, nuu siin siin tu'un xte'en tava nakuni ndi’i ñayivi nda ñuu ndi’i ñuu ñuu 

ko’yo taa iin jinka ndi’i ñayivi nda ñuu, nda tu’un ji ndi’i nda tu’un xte’en ji 

kunda. 



VII. Skwa’nu, kasiki, sa’a ndakwi ji tyunda’a nda ta’nda nda’vi, suni nda tiñu ña’a 

janxi tyiin tava koto ña’a ndee ku’u, taa kaku ñee ji taa ki’mi ña’a. Nakuni nda 

ntyivi ja sa’a nda tiñu ya’a, ji nda anduni nda ji nasa jito ñii kuñu. 

VIII. Tyu’u ji na sa’a va’a nuu ndee, ji tava’a ndi’i ja iyo ñayivi, ji taa iin iyo ñu’u, 

suni nda nuu ii ja nakuni tee nee tiñu siki ya’a, taa iin katyi nda tu’un ndakwi 

nuu nda tiñu ya’a. 

IX. Ya’a, ji tu’un mani ini taa iin sa’a ji kaa nda natiñu ji neva’a ñu’u ja yoso nuu 

tutu ka’nu tatuni nuu ndi’i nda ñuu ñuu ko’yo ji ndaka tutu tatuni nuu tiñu ya’a, 

ji suni ja jasi nuu ntyivi ja ni’i iin ja uni ja naa ntyivi ñuu, ja sa’a tiñu ji kwetiñu 

ja xina ñu’u nda natiñu ñayivi nuu ndee ji nuu iyo nda ñuu, ji maa kivi nda ñuu 

ja jito, taa iin katyi tutu ka’nu tatuni nuu ndi’i nda ñuu ñuu ko’yo ya’a. ja siki 

nda ya’a nda ñuu kuu keta’an taa iin katyi nda tutu tatuni. 

X. Kaji, nda ñuu ji ntyivi nda’vi, nda ja yosonu nuu nda ve’e tiñu, de taa iin jinka 

nda tu’un kije’e siki nuu iin ni kuu tee ji ña'a ja nakuni ndi’i nda ñayivi nda ñuu 

taa iin katyi nda tutu tatuni. Nda tutu ka’nu tatuni ji nda tutu tatuni nda ñuu 

ka’nu nakuni ji tyikwa’a nda ja jasi nuu ntyivi, jisiki kuu ini sa’a ndakwi sa’a 

tiñu ji ja iñi nuu tiñu. 

 Xnaa nda tu’un ñuku tutu 

XI. Ya’a ndi’i kwiti nuu kenda tu’un ñuu ka’nu. Tava sa’a ndia tu’un nuu ntyivi, 

nuu ndi’i nda nuu nduu va’a tuún ji nda nuu sa’a nda tiñu ja kuu nuu nda, 

mitu’un ja iyo nuu tutu, kanu kune nda tu’un nda tu’un tatuni ji nda ja ndaa 

ndi’i ja kuu nda ñuu siki nda ja jinka tutu ka’nu tatuni nuu ndi’i ñuu ñuu ko’yo. 

 Nda ntyivi nda’vi neva’a, ni kani, ja jasi nuu ntiyivi ja tyinde ji katyi nda ntyivi 

jeku’un inka tu’un, ka’an, ji nda ja jini tu’un jasi ji xkwa’a kwatyi nuu nda tu’un 

jasi nuu ntyivi nda’vi, kwa'a tu'un kuu ña'nu, nde'e iin nuu tee ji ña'a, ji ndi’i 

ñayivi ji tu'un. 

XII. Kwetiñu ja jasi nuu ntyivi siki skwa'nu ndii nu'u taa iin yoso ji nasa teku, nasa 

ndee ji ndi’i ñayivi nda ñuu, ja jito ndi’i nu’u ñayivi ji nda natiñu iyo nuu taa iin 

katyi ji jis onda tu’un ndakwi  sa’a. 

XIII. Katu’un nda siki tutu tatuni ji tava ve'e tiñu ja nda tiñu ja sa’a ja kuni kindo, 

taa nda ya’a kuu sa’a kwe’e nda ja sama kwa’a nda nuu ñayivi ji nuu iyo, siki 

ja ni’i tu’un ja, taa iin nuu, kenda ji nda tu’un inu siki nda tiñu tyikwa’a. 

 Nda tu’un katu’un nuu ntyivi nda’vi sa’a nda taa iin yoso nuu nda ja xkije’e ji 

nda tutu tatuni ja jito ja sa’a maa nda ya’a nda tu’un ja jasi nuu nda nuu ñuu 

ja na’a nda’vi ji nakuni nuu tutu ka’nu tatuni nuu ndi’i nda ñuu ñuu ko’yo ya’a. 

 Taa nda tiñu ja sa'a ve'e tiñu ja kuu ini ni’i iin ntyivi, ndi’i ja kanxi nuu nda ya’a 

tyuna ntyivi ya’a. 

 Iin ntyivi ja ntyivi iñi nuu ke’en ja ni’í iin ja kuu siki nda tiñu ja sa'a ve'e tiñu ja 

kanu katu’un sia’a nuu nda ñuu ja na’a nda’vi ji nda ñuu nda’vi iin ja va’a kuu 

ji inu, taa iin yoso nuu nda tu’un kanu ja jetiñu. 



 

 Nda ñuu ja na’a nda’vi ji nda ñuu nda’vi kuu nda ja mitu’un ja iyo tu’un 

naxtioko, nuu nda ityi jede nuu tatuni ja iyo, tuu nduu skiku tu’un ja jasi nuu 

nda ja nakuni nuu tu’un kije’e ji ja ka’vi. Tutu tatuni  siki nda tiñu katyi nasa 

koo, naku ja jinka ji nda ityi ja sa’a tava naxtioko. 

Xnaa nda tu’un ñuku tutu  

B. Nii ñuu ñuu ko’yo, nda ñuu ka’nu, nda ñuu de, tuu sunka jinka, nda ñu’u ñuu 

ko’yo, sa’a nda ve’e tiñu ji nda nuu tiñu nuu ñuu ja koto ji sa’a ndaa nda tu’un ja jasi 

nuu nda ñuu jana’a nda’vi ji skwa'nu ndii nu'u, nda ya’a kanu sa’a nda ji skanda inu 

nda ji nda. 

Ja siki nda ya’a: nda tee nee tiñu iyo nuu tu’un skiku nda de ji: 

I. Xtava na kwa’nu nuu ñuu ji nda ñuu ka’nu nda ñuu ja na’a nda’vi ji nda ñuu 

nda’vi, tava nasa’a va’a taa iin ndee nda ji koo vii ndi’i, ta iin tutu nda tiñu ja 

sa'a ndawi nasa teku ji jasi nuu tiñu ja yaji, nda tiñu nda maa, ja xina ñu’u tiñu 

itu, nda tata maa nda, ndi’i tiñu ja yaji ji kwetiñu va’a ñu’u, nuu nduu naa ja 

xeen ji nda natiñu xeen. 

 Nda tu’tu tatuni kanki nda tiñu ja tyinde nda nuu sa’a ji skwa’nu nasa teku 

nda ñuu ja na’a nda’vi ji ñuu nda’vi, de nakuni tiñu ñuu taa iin ndee ji ndi’i ja 

kuu ñuu. 

II. Kaji, nuu nda tutu tatuni ji ndaka tiñu tyinde, inu, va’a ji ni’i inu nda ñuu ja 

na’a nda’vi ji ji nda ñuu nda’vi, ja skanda nda maa 

III. Janki nda tutu ja tyinde tava nakuni ji koto nda natiñu ndi’i ja kuu ñayivi nda 

ñuu, anduni ñuu, ja jini ñuu ji ndi’i ji ja kuu ñayivi nda ñuu ja na’a nda’vi ji nda 

ñuu nda’vi, taiin yoso nu tutu tatuni. 

IV. Ja je’e ji sa’a ndakwi ja kutuva’a ntyivi nda’vi, natu’un inu ji ke’en tu’un, nuu 

nda: 

a) Kunda ka'vi ji sa'a tu'un nuu ndi’i nda ve’e skwa’a, nduu na ya’vi, neva’a 

ndi’i ji nakuni ndi’i ñayivi nda ñuu ji tu’un; 

b) Taa kunda nda ntyivi tua’a nda’vi ji nda ja sa’a nuu kunda iin ñuu; 

c) Taa kindo ja tyinde ve'e tiñu ka'nu nuu nda ntyivi nda’vi ja yi’i nda nani                      

ve’e skwa’a; 

d) Taa tyunda’a nda tiñu xte’en uu tu’un, ji inu nda ndi’i tu'un xte'en ji kunda  

nda ñuu ja na’a nda’vi ji nda ñuu nda’vi, de 

e) Taa iin kindo ji skwa’nu nda tu’un xte’en ji nakuni nda ji xte’en anduni 

ndi’i ja kuu nda ñuu ja na’a nda’vi ji  ñuu nda’vi ja kanu nuu ndi’i ñuu  ñuu 

ko’yo; suni tanu kuu, ja tyunda’a ja keta’an inu nda anduni, de nduu  jito 

ji nduu jito siki ja siin kaa. 

V. Jito ja maa ndaa iyo nda ja tyinde nuu kwe’e ji sa’a ndika kaa nda ndi’i nda 

ñuu ñuu ko’yo ji iin nuu anduni, suni nakuni nda tanda nda maa. 

VI. Sa'a ndaa ja neva’a nda ji ja jasi nuu nda ntyivi ja kaa va’a, kwa’a ji ja vii ndi’i 

ja iyo ñayivi nda ñuu, ja kanu kaa kuu nda ntyiluli. 



VII. Sa’a va’a taa iin ndee nda ñuu ja na’a nda’vi ji ñuu nda’vi ji nda nuu 

naketa’an nda ji kasiki nda, nuu nda tiñu ja tyinde ji sa’a ndaa nasa ni’i nda 

xu’un tava sa’a ji nasu’va nda ve’e nda, suni tava nasa’a ndika nuu kenda 

nda nda tiñu xina ñu’u, ja koo va’a ji ñayivi ji ndi’i ja iyo ñayivi nda ñuu, 

anduni ji tiñu maa ñuu. 

VIII. Sa'a ndaa nasa tyinde ndaa nda ña’a nda’vi, ji koo inu, nuu nda ja kaka nuu 

sakwa’nu ndi’i nu’u nda ñuu ja na’a nda’vi ji ñuu nda’vi; nuu ya’a nda nuu tiñu 

xte’en, suni ja neva’a ji ñu’u maa; sa’a tiñu nuu janki tu’un nuu ñuu, ji nda ja 

tyunda’a ji nakuni nda ja jasi nuu nuu ntyivi. 

IX.  kuu ndetu ji skaa nda yo'o kaa ja ka'an ja tyinde ja kanda nda ñuu ja na’a 

nda’vi ji nuu janki ji sa’a ndika nda yo’o kaa ja ka’an, nda ityi nda’vi, yaa 

ka’an, nuu kee ntyivi ji yu’a ndityi nuu tatyi ja ka’an. 

X. Kanki ji kuu ndetu nda tiñu tava nda ñuu ja na’a nda’vi ji nda ñuu nda’vi  kuu 

ni’i nda, skanda, tyunda’a, skwa’nu ji sa’a nda tiñu nda ja ka’an, nda nuu kee 

nda ntyivi ji nda tiñu ndityi nda tu’un, koto nda nuu iyo va’a nda nduva yaa 

ka'an ji nda yo’o kaa ka’an ji nda natiñu, jetiñu nda tu’u ji ndaka ndi’i ñayivi 

nda ñuu. 

XI. Tiin nda tiñu tava nda ñuu ja na’a nda’vi ji ñuu nda’vi kuu ni’i nda nda ja ka’an 

ji taa tu’un  ndii nu’u, inu ji natu’un iin nuu, nduu naa ja jito tava niji ndi’i nda 

ñayivi nda ñuu nda’vi. 

XII. Tyinde nda tiñu niji ji skwa’nu va'a nda ñuu nda’vi nuu nda tiñu ja tyinde 

kenda nda ja teku, xtuu nda tiñu, skivi nda ja ndityi ji nda tiñu ñuu, tava 

kwa’nu anduni nda maa nuu tiñu, suni tava sa’a ndaa ji inu nda tiñu kenda ji 

xiko. 

XIII. Kanki nda tiñu nuu ñuu tava koto nda ñuu ji ntyivi nda’vi ja nkenda inka ñuu, 

va’a nii nkuu nuu nda ñu’u ñuu ko’yo ja nda inka ñuu jika, ja maa kanu, nda 

tiñu ja sa’a nuu ya’a: 

a) Nakuni nasa ndee ji sa’a nda ñuu nda’vi ja ndee inka ñuu ji nda ntyivi 

nda’vi ja nkenda inka ñuu taa kenda nuu ñu’u nda ñuu ñuu ko’yo; 

b) Kuu ndetu nda ja jasi nuu tiñu ntyivi ja yi’i tiñu ñu’u, ntyivi sa’a tiñu ve’e ji 

nda ja nduu iyo ndii nu’u; 

c) Nasa’a va’a nda ja iyo nuu jito ñii kuñu nda ña’a, suni tyinde ji nda tiñu 

kaji nuu kunda ji ja yaji nda ña’a luli ji tee luli, sutyi kwatyi ji nda sutyi  ji 

ta’an kenda inka ñuu; 

d) kunde’e ni ka’nu siki nda ja jasi nuu ntyivi, de 

e) Tyunda’a, ji ndi’i tu’un jito nda ja kuu nda, skutenu ndi’i ñayivi nda ñuu de 

sketa’an ntyivi nuu nda ñuu ja taa nda tu’un ji sa’a ndakwi nda ini ve’e ji 

ñuu. 

 Tu’un tatuni katyi nda ityi tava nda ntyivi nda’vi ndee inka ñuu ji nda ja 

nkenda nkenda inka ñuu, kuu kuneva’a ii nda tanu kuu ntyivi ñuu ñuu ko’yo ji 

koo ii nda ji ñuu nkaku nda.. 



 

XIV. Katu’un nda ñuu ja na’a nda’vi nuu sa’a tutu ka’nu ja yoso tiñu tava koo va'a ji 

nasa sa’a nda ñuu ka’nu, nda ñuu de, taa sunka jinka, nda ñuu luli ñuu ko’yo 

de, siki, kivi nda tu’un katyi ji ja kuu ini sa’a. 

XV. Sa’a nda tu’un jinka tu’un ji tyinde ja va’a ini ji nda ñuu ja na’a nda’vi ji ñuu 

nda’vi, nuu nda ve’e tiñu nee tiñu, taa kandia ji sa’a nda tutu tatuni ji tava ve'e 

tiñu ja tiñu sa’a ja sa’a uvi ja sama kwa’a nasa ndee ja iyo nuu ndee, taa iin 

yoso tu’un kije’e ji ja ka’vi  XIII nuu ja kije’e ji A nuu tu’un kije’e ya’a. 

Ve’e tiñu iyo nda ntyivi sa’a tutu tatuni ve’e tiñu ka’nu sa'a tutu tatuni nuu ndi’i ñuu 

ñuu ko’yo, nda ntyivi sa'a tutu tatuni nuu ndi’i ñuu ka'nu ji nda tee nee tiñu ñuu, taa 

iin iyo ji kenda tu’un nda, kwaa sa’a nda taa iin koo nda xu’un ja xtako nda, suni 

nasa ji ninu, tava nda ñuu ja na’a nda’vi ji nda ñuu nda’vi kwetiñu nda ji sa’a nda taa 

iin yoso nuu tutu tatuni nuu tiñu. 

Nduu nakwatyi nda ja skiku ya’a siki nda ntyivi nda’vi, nda ñuu ji nda ñuu ja na’a, 

ndi’i nda ñuu ja kuu ini kuu tanu kuu ñuu nda'vi nda nuka suni kuneva’a nda siki ya’a 

inu ni inda tu’un jasi nuu ntyivi ñuu ji taa nuu yoso nuu tutu tatun. 

C. Tutu ka’nu tatuni ya’a nakuni nda ñuu ja na’a ji ñuu ntyivi tuun, nani kuu ja nakuni 

nda maa nda, ja kuu ta’an ji iyo siin siin ñayivi nda ñuu ndi’i ñuu ñuu ko’yo.. 

Kuneva’a siki ya’a nda tu’un jasi nuu nda ntyivi ja katyi nuu ja kije’e ji nda ja ntya’a 

nuu tu'un kije'e, tava kuu ndetu taa skawa’nu ji keta’an ntyivi, taa iin katyi nuu tutu 

ka’nu tatuni nuu ndi’i nda ñuu ñuu ko’yo, ji suni kaji maa ja sa’a taa iin yoso nuu tutu 

ka’nu tatuni tu’un neva’a maa ja sa’a ndaa koo inu ndi’i nda ñuu ñuu ko’yo. 

Nda ñuu ja na’a ji nda ñuu ntyivi tuun kuu nda siki nda tata ntivi ja na’a nda ñuu inka 

nuu ñayivi ja nkii nda de jekunde nda nuu nda ñu’u ñuu ñuu ko’yo jede ja nkenda 

ntyi xtila, ji vaji nda ji taa iin ndee nda, nasa teku, nuu tiñu ji ndi’i ñayivi nda, ja sava 

nuu, de xtuu nda ja teku tutu nda ji sii ndi’i ñayivi nda. 

Nda ñuu ji nda ñuu ntyivi tuun neva’a nda tu’un ja jasi nuu nda ntivi ñuu ji suni tu’un 

ndakwi de iyo natiñu maa. Suni neva’a nda ja jasi nuu ntyivi ñuu ja: 

I.  Ja jito ndi’i ñayivi nda, nasa ndee, nda tyutyi nda ji ndi’i nda ja iyo taa iin 

natiñu ndi’i ñayivi nda ñuu, natiñu ji nsuu natiñu de anduni ñuu, taa iin nakuni 

nda tutu tatuni; 

II. Ja tyunda’a, nakuni  ji jito ndi’i ja jini, ja je’e ji ja nsa’a ñayivi ndi’i ñuu ñuu 

ko’yo ji kwa'a nda ja kuu ndi’i ñayivi nuu ndi’i ñuu ñuu ko’yo, taa kindo ini nda 

ja iyo ji ja sa’a siin nda nuu xte’en nii ñuu ñuu ko’yo, de 

III. Skivi nuu tava tiñu  ji tyiso nda tu’un nda, ndaka tu’un jini, ji nda ja ka’vi, 

naka’vi ji ndaka tutu jinka tu’un ve’e tiñu, tava nda ve’e tiñu ja nuu kuu kanki 

nasa sa’a, siin siin tu’un jetiñu ji nda ja kunde’e tava tyiso ja kuu nda ji nasa 

nakuni nda maa ja kuu. 

D. Ja tutu ka'nu tatuni ya’a nakuni ji ve’e tiñu ka’nu nii ñuu ñuu ko’yo koto nda ja jasi 

nuu nda ña’a nda’vi ji ntyivi tuun ja sa’a ndaa de inu koo iin nuu jito nda nda tiñu sa’a 

ndii nu’u nda ñuu ja na’a ji ñuu: nuu kendo tu’un nda nuu ñuu; nuu tyunda’a de 

tyiñu’u nda ja jasi nuu ntyivi ja ya’a nuu kunda, ja koto ñii kuñu, natiñu ji nda ñu’u ni’i 

de suni nda ja jasi nuu ntyivi. 



Nakuni ji jito ja jasi nuu nda ntyiluli, sutyi kwatyi ji sutyi nda’vi ji ntyivi tuun ja ni’i tiñu 

va’a nuu, nuu tu’un maa, tava sa’a ndaa ja jini ji ja iyo ndaa nuu ja jasi nuu ntyivi ja 

ya’a nuu xte’en, ja jito kuñu, tiñu ndityi, ja vii, ndi’i ñayivi ñuu, ja sa’a sii ji ja xte’en 

nuu tiñu, sava ndaka. Suni, tava koo iin ñayivi ja nduu na kasi, nduu jito ji tu’un xeen, 

ja xina ñu’u ja sa'a xeen ji nda kwatyi ji ña’a, tava jekoo tiñu ja kasi ji kunde’e nda 

kwe’e, ji kunde’e taa ndi’i ñayivi nda ñuu. 

Ja tatuni nii ñuu ñuu ko'yo, nda ñuu ka’nu ji nda ñuu sa’a nda tiñu jinka tava koo 

ndaa nda tu’un jasi nuu ntyivi ja nakuni nuu tutu ka’nu tanuni ya’a ja siki na xnaa ja 

nduu jito, nduu jito siki ja siin kaa, sa’a siin ji nduu xtuu ja ndo’o nda ñuu ja na’a ji 

nda ñuu nda’vi ji ñuu ntyivi tuun. 

Tu’un tatuni nika’nu kanu kanki nda tu’un ji nda tiñu sa’a kanu koto ji ka’an tyiñu’u ja 

kanki nda ja jasi nuunda ntyivi nda ñuu jana’a ji ñuu nda’vi ji ñuu ntyivi tuun ja nakuni 

tutu ka'nu tatuni nuu ndi’i nda ñuu ñuu ko’yo ya’a. 

Nda tutu ka'nu tatuni ji nda tu’un tatuni nda ñuu ka’nu kanki nda nasa sa’a ji noo 

kwetiñu tava sa’a ja ndaa ji kunde’e ndi’i ja yodo nuu tu'un kije'e ya’a, taa iin naka 

nda tiñu nuu. 

Tu’un ja sa’a 

Xina ñu’u.- Tu'un ja nkendo ya’a kivi tiñu kivi teen ja kee nuu tutu ja skutenu ve’e tiñu 

ka’nu tu’un. 

Ja uu.- Taa kivi tiñu Tu’un ja nkendo ya’a, xnaa ndi’i ndaka tu’un ja jasi nuu ja ka’an nuu 

Tu’un ja nkendo ya’a. 

Ja uni.- Ve’e tiñu ka’nu sa'a tutu tatuni nuu ndi’i ñuu ñuu ko’yo, nuu iin siendo kumi xiko 

kivi, ja ka’vi taa kivi tiñu Tu’un ja nkendo, tava tutu ka’nu tatuni ndi'i ñuu ñuu ko'yo nuu tiñu 

ya’a ji nkoo inu ndi’i nda tu’un tatuni ja iyo tiñu, tava nasa’a taa iin yoso nuu Tu’un ja 

nkendo ya’a. 

A kumi.- Ja tatuni nuu ndi’i ñuu ñuu ko’yo sa’a nda ja sama nuu nda tiñu sa’a nda nuu 

ya’a, tava koo tu’un tyiñu’u ji nda ja sa’a nuu nda ja jasi nuu ñuu ja na’a ji nda ñuu ntyivi 

nda’vi ji ñuu ntyivi tuun ja nakuni nuu tutu ya’a; ja ntya’a ya’a, ja maa ya’a iin siendokumi 

xiko kivi taa kivi tiñu tutu ka’nu tatuni ndi'i ñuu ñuu ko'yo ja ka’an Tu’un ja nkendo ya’a. 

Ja unun.- Nda tee nee tiñu ndii uni nda ve’e tiñu ka’nu, jede nuu kenda nda tu’un nda, 

kanu sa’a nda nda ja jini ñu’u nuu tutu tatuni ja sa’a ndaa nda ja kuu kaji maa ji tu’un 

neva’a nda ñuu ja na’a ji nda ñuu nda’vi ji nda ñuu ntyivi tuun, ji jito koo inu ndi’i nda ñuu 

ñuu ko’yo taa iin katyi nuu tutu ka’nu tatuni ya’a, suni nakuni ja neva’a nda tu’un ja jasi nuu 

nda ntyivi ñuu ji jito nii ka’nu nda ja jasi nuu ntyivi; ja ntya’a ya’a, ja maa ya’a iin siendo 

kumi xiko kivi taa ja satiñu, ka’vi taa kivi tiñu Tu’un ja nkendo ya’a. 

Ja iñu.- Nda ja tanxi siki nda tu’un ja sama ya’a nuu siki Tu’un ja nkendo ya’a tyiso nda 

nuu nda xu’un ja nkendo ja kuu tiñu ya’a ja nsa’a ve’e tiñu iyo nda ntyivi sa’a tutu tatuni 

nda xu’un ja ntava’a nuu ja kanxi ji kwetiñu ja iyo; tuu sana noo sama nuu nda ntyivi iyo 

tiñu nuu nda ya’a, tiñu ya’a sa’a siki ndaka tiñu ja tyinde taa iin yoso nuu nda tutu nuu tiñu 

ja sa’a, nii iin ityi maa taa tu’un skaa kaa xu’un nuu ja iyo nuu kanxi nuu kwiya. 

Ja uja.- Ja tatuni nuu ndi’i ñuu ñuu ko’yo sa’a ja tutu tatuni ndii nu’u nuu tu’un ja nkendo 

nasia’a nuu nda tu’un nda ñu ja na’a nda’vi ji sa’a ja skutenu nda nda ya’a. 



 

Ja una.- Tava nakuni ja katyi nuu Tu’un ja nkendo ya’a, kunde’e ja katyi nuu tutu ka'nu 

tatuni nuu ndi’i nda ñuu ñuu ko’yo ji ndaka tutu ka’nu nii ñayivi ja tee nee tiñu nii ñuu ñuu 

ko’yo suni yi’i nuu nda, suni nda ja yoso ja nkendo nuu tutu ya’a. 

Ñuu ko’yo, oko ììn yoo ììn kwiya uu mil oko kumi. Sen. Gerardo Fernández Noroña, 

Presidente.- Dip. Ifigenia Martha Martínez y Hernández, Presidenta.- Sen. Verónica Noemí 

Camino Farjat, Secretaria.- Dip. Nayeli Arlen Fernández Cruz, Secretaria.- Nda tuni."  

Taa iin jinka ji katyi nuu tu’un kije’e ji ja ka’vi I kwenda tu'un kije'e 89 tutu ka'nu tatuni 

nuu ndi’i nda ñuu ñuu ko’yo, ji tava skutenu ji kunde’e, kee tutu ya’a tu’un ja nkendo nuu 

ve’e iyo ja tatuni nuu ndi’i ñuu ñuu ko’yo, nuu ñuu ko’yo , ja kuu oko uxi yoo ììn kwiya uu 

mil oko kumi Andrés Manuel López Obrador.- Tuni.- Ja nde’e ji jito nuu ja tatuni nuu ndi’i 

ñuu ñuu ko’yo, Luisa María Alcalde Luján.- Tuni. 


